
Rapport Amministrattiv Annwali

Ghas-Sena 2012

Dan ir-rapport amministrattiv ikopri s-sena 2012.

I1-Kunsill tas-Sitt Legislatura, li ha l-gurament fit-30 ta’ Gunju 2009, huwa ffurmat mis-Sur Paul
Vella, Sindku, is-Sur Eman Vella, Deputat-Sindku, is-Sur Clayton Gauci, is-Sur Giovanni Gatt u s-
Sinjura Maria Said bhala Kunsilliera. Dan il-Kunsill kien 1-ewwel wiehed li dam fil-kariga erba’ snin
wara li saret ir-riforma fil-Kunsilli Lokali. L-Elezzjonijiet ghal kunsill gdid ser isir ix-xahar id-diehel
fid-9 ta’ Marzu 2013.

[I-Kunsill Lokali huwa kommess sabiex ikun ta’ servizz lejn il-kommunita’ u ghaldagstant, minbarra
I'irwol tieghu hekk kif deskritt fil-Ligi, matul il-legislatura kollha, johloq, jorganizza u jmexxi
attivitajiet bl-ghan li jtejjeb il-kwalita’ tal-hajja tac¢-cittadini tal-lokalita’. Dawn li gejjin huma parti
minn dawn l-attivitajiet u avvenimenti li sehhew matul is-sena 2012.

Gieh lI-Imgarr

Wahda mill-aktar avvenimenti importanti u mistennija fil-lokalita’ hija l-lejla ta’ ‘Gieh 1-Imgarr’ fejn
fiha nies li jkunu hadmu b’ risq dan ir-rahal u dak kollu marbut mieghu, jinghataw apprezzament
ghall-hidma taghhom. Fl-attivita’ tal-2012, inghata Gieh in absentia lill-Profs. David Trump (li
dwaru ser nitkellmu aktar tard), kif ukoll inghataw 3 Rikonnoxximenti.

Matul 1-2011, il-Kunsill ha l-innizzjattiva biex jitwaqqaf sotto-kumitat ghall-dan l-avveniment.
Wahda mill-ewwel revizjonijiet li dan is-sotto-kumitat wettaq, kienet fir-regolamenti li diga’ dahlu
fis-sehh fl-edizzjoni tal-2012.

Fil-Gieh I-Imgarr tal-2012, inghatat attenzjoni spe¢jali lejn il-memorja tas-Surmast Ganni A. Cilia, b’
filmat u informazzjoni dwar hajtu u hidmietu matul is-serata kif ukoll bil-ftuh uffic¢jali tas-sala fl-
iskola primarja imsemmija ghalih matul l-istess serata.

Varat il-progett tar-restawr tal-Fortifikazzjonijiet ta’ L-Ghasfura, qrib Fomm ir-Rih.

Dan il-progett se jkun ged jibdel sit storiku abbandunat u imgarraf f sit ta’ rikreazzjoni u
edukazzjoni. Ghall-dan il-progett il-Kunsill dahal fi' shab mal-HSBC Malta Foundation, l-Institute of
Earth Science tal-Universita’ ta’ Malta kif ukoll in-Nature Trust. Dan is-sit ser jigi devolut lill-Kunsill
Lokali tal-Imgarr mid-Dipartiment tal-Artijiet tal-Gvern fil-granet li gejjin.

[t-tnedija saret fil-bini tal-Kunsill fejn ghaliha attendew, fost l-ohrajn, is-Segretarju Parlamentari
Jason Azzopardi u mart il-Prim Ministru, is-Sinjura Kate Gonzi. Wara saret mawra fuq is-sit innifsu
minn dawk kollha involuti fil-progett.

Festa Frawli

Attivita’ ohra ferm mistennija kemm mill-Maltin kif ukoll mill-barranin hija dik ta’ Festa Frawli,
organizzata mill-Kummissjoni Lejla Mgarrija. 11-Kunsill jaghti I-ghajnuna tieghu f din l-attivita’u din
is-sena applika b’suc¢cess ghal-fondi tal-iskema ghal inizjattivi

Din is-sena gie ukoll provdut servizz ta’ Park and Ride minn Ta’ Qali li kien wiehed popolari hafna u
hemm il-hsieb li din is-sena jigi estiz biex ikun jista’ jakkomoda aktar nies.

Zjara tal-Profs. David Trump fil-Kunsill

Matul ix-xahar ta’ Marzu il-Kunsill kien ged jospita esibizzjoni dwar is-siti preistorici tal-Imgarr
imtella minn Heritage Malta. Matul din l-esibizzjoni, il-Kunsill kien onorat bil-presenza tal-Profs.
David Trump, arkejologu ta’ fama mondjali li wettaq diversi skavi u studji fuq is-siti megalitici ta’ I-
Imgarr. Profs. Trump ma naqasx milli jghati informazzjoni interessanti u sahansitra offra wiehed
mill-istudji tieghu biex gie ppubblikat fir-rivista tal-Kunsill, II-Migbha.

Konferenza tal-Progett CYPFIRE fl-Imgarr

[1-Kunsill huwa wiehed mill-partners minn madwar il-Mediterran kollu fil-progett Med, CYPFIRE.
Dan il-progett jaghmel studji fuq is-sigar ta¢-Cipress u r-relazzjoni tieghu mal-klima, nar, rih u
ambjent. Ghaldagstant, il-Kunsill organizza konferenza ta’ dan il-progett f" April li ghadda. Matul din
il-konferenza ippartecipaw diversi esperti u studjuzi tal-qasam tas-sigar li ipprezentaw u komplew
jiddiskutu diversi temi relatati mas-sigar tac-¢ipress. Saru wkoll Zjarat fl-imxietel tac¢-cipress tal-
Gnejna u tal-Ballut.

Kommemorazzjoni tal-Vittmi tal-Gwerra

F’ Mejju saret kommemorazzjoni tal-vittmi tat-Tieni Gwerra Dinjija. Saret quddiesa fil-Knisja
Parrokkjali u wara saret celebrazzjoni quddiem il-hagra tat-tifkira li hemm mal-fa¢¢ata tal-bini tal-
Kunsill. Indaget ukoll fanfara f’ gieh il-vittmi.

Dan kien avveniment storiku ukoll peress li kienet 1-ewwel okkazzjoni fejn il-banda Marija Mtellgha
s-Sema ta’ I-Imgarr daqqet fil-pubbliku. Ta’ min isemmu wkoll li il-Kunsill ged joffri l-uzu tal-bini
tieghu ghat-tahrig tal-muzika tal-allievi ta’ din il-banda.

Festival Hidmet Missirijietna

Attivita’ marbuta mal-folklor u tradizzjonijiet lokali hija 1-Festival Hidmet Missirijietna, li giet
organizzata ghat-tielet sena. Dawk li jattendu f din attivita’ jiskopru l-hidma agrikola bil-metodi ta’
missirijietna. Il-protagonisti f'din l-attivita kienu 1-qiegha tal-qamh tradizzjonali fl-ghelieqi u I-hart
bil-bhejjem. F’ din l-edizzjoni kien hemm attendenza aktar numeruza u dan il-festival ser jerga’ jigi
organnizzat ukoll din is-sena u hemm il-pjan li jsir aktar investiment fih, spe¢jalment permezz ta’
fondi mghotija apposta minn skemi ta’ incentivi mill-Gvern.

Lejla Mgarrija

Wahda mill-aktar avvenimenti importanti matul ix-xhur tas-sajf hija l-Lejla Mgarrija. Din hija
attivita’ popolari hafna u tkun mistennija minn bosta Maltin. Bl-organizzazzjoni tal-Kummissjoni
Lejla Mgarrija, il-Kunsill Lokali jaghti sehem u jghin f din l-attivita’. Wirjiet ta’ hxejjex u frott, ta’
makkinarju antik, ta’ karrozzi antiki kif ukoll snajja tradizzjonali u varjeta’ jaghtu I-hajja lil din 1-
attivita’ li tkompli tixhed l-impenn tal-Kunsill biex jisalvagwardja l-identita’ unika tieghu.

Korsijiet

Wahda mill-aktar rwoli importanti tal-Kunsill huwa dak li jippromwovi aktar taghlim extra-
kurrikulari fost il-popolazzjoni tal-lokalita’. Ghaldagstant gew organizzati korsijiet immirati
apposta ghall-setturi varji tas-soc¢jeta’. Saru korsijiet ta’ crafts, dekorazzjonijiet tal-kejkiet u pasti,
korsijiet tal-fotografija, kif ukoll diversi tahdiet edukattivi fil-bini tal-Kunsill.

Restawr

[I-Kunsill ghandu ghall-qalbu I-binjiet storic¢i li ghaddewlna missirijietna u ghalkemm ir-restawr ta’
dan it-tip ta’ postijiet joffri sfidi konsiderevoli, spe¢jalment ta’ natura finanzjarja, il-Kunsill xorta
jipprova bla heda biex jiehu hsieb ta’ dawn il-postijiet.

Barra l-progett tar-restawr tas-sit ta’ I-Ghasfura, msemmi aktar gabel, il-Kunsill din is-sena ha hsieb
ukoll ir-restawr tal-giebja ta’ Bingemma wara li saritilha xi hsara f in¢ident ta’ traffiku. Dan ix-
xoghol sar bl-ghajnuna fejjieda tal-Ministeru tar-Risorsi u l-Affarijiet Rurali.

[I-Kunsill ha hsieb japplika wkoll ghall-fondi minghand il-Gvern ghall-restawr ta’ postijiet storici.
Fil-fatt il-Gvern hu kommess li jaghti ghajnuna ghar-restawr tan-ni¢¢a tal-Madonna ta’ Bingemma
kif ukoll ghall-rinnovament tas-Salib tad-Dejma biswit il-knisja parrokkjali.

Matul 1-2012 ukoll saru numru ta’ konsulenzi barranin u studju dwar ir-restawr tas-Silos f' Tal-
Palma. Giet avvicinata kumpanija Ingliza u esponenti taghha gew Malta u ghamlu studju dettaljat ta’
din l-intervent. Sfortunatament il-koordinatur Ingliz ta’ dan il-progett miet hesrem matul din is-
sena u tefa ftit lura l-process. Wiehed jittama li dan il-progett jinghata spinta gdida biex ikun jista’
jitwettaq.

Toroq

It-toroq u l-bankini madwar l-Imgarr inzammu fkundizzjoni tajba permezz ta’ manutenzjoni
kontinwa tal-handymen, li kienu responsabbli ghal dan ix-xoghol, filwaqt li nqata’ I-haxix b’mod
kontinwu mit-toroq rurali. Fost is-sejhiet ghall-offerti mahruga kienet dik ghall-xoghol ta’ patching
fit-toroq.

Progett iehor li sewa’ hafna hin u xoghol kien dak tar-resurfacing ta’ toroq taht l-iskema tal-PPP. II-
kunsill kien applika ghall-din l-iskema matul is-sena2010 imma minhabba diversi nuqqasijiet tal-
kuntrattur dan ix-xoghol gatt ma twettaq. Saru numru ta’ lagghat u diskussjonijiet mal-entitajiet u
mad-Dipartiment tal-Gvern Lokali u fl-ahhar il-Kunsill inhgata l-barka li jerga johrog sejha gdida.
Dan sar u ged jigu evalwati l-ahjar mod ta’ kif ghandu jitwettaq dan ix-xoghol. L-akbar ostaklu huwa
dak li il-prezzijiet ta’ dawn ix-xoghlijiet zdied enormement. Madanakollu il-Kunsill ser ikun qed
iwettaq numru ta’ toroq, l-ewwel dawk l-aktar li jinhtiegu attenzjoni minhabba is-sitwazzjoni
taghhom.

Dwal tat-Toroq

Gew installati numru ta’ bozoz godda biex ikomplu jdawwlu Kkif jixraq it-toroq taghna. Barra minn
hekk il-Kunsill ged jara li I-manutenzjoni tal-bozoz issir b’'mod immedjat ghal gid tar-residenti. Saru
installazzjonijiet godda fiz-Zoni ta’ Ballut, tal-Palma, Ta’ Mrejnu, Triq Sant Anna, u Triq il-Majjistral,
fost l-ohrajn.

Access ghat-Tempiji ta’ Skorba u ta’ Hagrat

[1-Kunsill Lokali kompla jtejjeb u joffri s-servizz tieghu fil-bejgh ta’ biljetti ghat-tempiji ta’ Skorba u
ta’ Hagrat. B’hekk dawn it-tempji ta’ Wirt Storiku Dinji ma baqghux jinfethu biss ghal ftit hin kull
nhar ta’ Tlieta. [llum wiehed jista’ jaqta’ 1-biljetti mill-Kunsill Lokali u jzur dawn it-tempji kull nhar
ta’ Tlieta, il-Hamis u s-Sibt. II-Kunsill kellu wkoll diversi lagghat ma’ Heritage Malta biex jigi
esplorati metodi u proceduri li jkomplu jtejbu dan is-servizz.

Vacein tal-Influwenza

[I-Kunsill offra ghal-darb’ ohra is-servizz biex l-anzjani tal-lokal jinghataw il-vaccin tal-influwenza.
Hafna residenti ghamlu uzu minn dan is-servizz.

Hampers tal-Milied

Fil-gimghat tal-Milied rega’ sar it-tqassim tal-Hampers lil madwar 30 persuna bi bZonnijiet specjali.
Dan hu gest li jigi apprezzat hafna minn dawn il-persuni. Saru wkoll vizti mill-Kunsilliera lill-nies
mill-Imgarr li jinsabu fid-djar tal-anzjani.

Esibizzjonijiet Kulturali

F’ Dicembru saru diversi esibizzjonijiet kulturali fil-bini tal-Kunsill. Wahda mill-aktar affaxxinanti
kienet wirja ta’ fotografija li giet imtella’ mill-istudenti tal-kors tal-fotografija. Din kienet wirja
interessant hafna li nltaqghet sew minn dawk li Zaruha.

Esibizzjoni ohra kienet dik ta’ pittura tal-pittur Imgarri, Vincent Abela. Numru sostanzjali ta’
xogholijiet kienu esebiti f’ din li kienet I-ewwel mostra solitarja ta’ dan il-pittur ta’ talent.

Mill-ahhar tas-sena diversi xogholijiet tal-arti ged ikunu ezebiti fil-bini tal-Kunsill bhala parti mill-
Biennale Artistica tal-kuratri¢i Dame Francoise Tempra.

Certifikat ta’ hidma sfieqa fis-settur finanzjarju

L-isforzi kolettivi tal-Kunsill sabiex jaghmel uzu ahjar u aktar effi¢jenti tar-rizorsi finanzjarji tieghu
inghataw rikonnoxximent fir-rapport tal-Uffic¢ju Nazzjonali tal-Awditur, li gie rrappurtat fuq il-
mezzi tax-xandir fejn kien hemm imnizzel li :

Mgarr was the only council to improve its working capital, turning a negative €61,000 in 2010 to a
positive balance of €70,000 last year.

Dawn il-flus issa ser jigu investiti fi progetti kapitali, fosthom princ¢iparjament ghat-toroq tal-PPP.

Centru ta’ Matul il-Jum
Wiehed mill-aktar progetti ghall-qalb il-Kunsill kien il-varar ta¢-¢entru ta’ matul il-jum ghall-
anzjani. Dan beda jopera fl-ahhar gimghat tal-2012 u diga qed igawdi minn numru ta’ frekwentaturi
entuzjasti ta’ kull gimgha. Matul il-jum l-anzjani jkunu jistghu jattendu, jitghallmu, jaghmlu hbieb u
jiskopru talenti godda. II-Ministeru tas-Sahha, 1-Anzjani u 1-Kura fil-Komunita’ kien strumentali fit-
twaqqif ta’ dan i¢-centru.

Ta’ min jinnota li dan i¢-Centru ser ikun miftuh uffic¢jalment nhar it-Tlieta 26 ta’ Frar li gej, mill-
Prim Ministru.

Website u Social Networking

Matul din is-sena il-Kunsill ta spinta fejn tidhol it-teknolgija tal-informatika, spec¢jalment bil-varar
ta’ website gdida u modera - www.mgarrlc.com. Din il-pagna toffri informazzjoni, servizzi, u ritratti
kif ukoll mezz ta’ kommunikazzjoni mal-Kunsill.

Inghatat dehra gdida ukoll lill-pagna u I-profil tal-Kunsill fuq is-social network site - facebook. Dan
kolu jghin biex tinghata aktar inforamzzjoni lil dawk kollha li ghandhom ghall-qalbhom il-lokalita’
taghna.

Barra minn hekk sar investiment ukoll fis-sistemi tal-Kompjuter tal-Kunsill kemm fejn jidhol
hardware kif ukoll software u programmi li jzzidu l-effi¢jenza.

Sehem fil-Culinary & Crafts Festival

F’ Dicembru li ghadda il-Kunsill ippartecipa f dan il-festival organizzata mill-organizzazzjoni
Leader Majjistral li tghaqqgad flimkien il-Kunsill Lokali ta’ din il-parti ta’ Malta. F’ dan il-festival
wie]ed seta’ japprezza diversi snajja u trradizzjonijiet marbuta mal-lokalitajiet kif ukoll iduq ikel u
xorb tipi¢i Maltin.

Tenders
Matul is-sena il-Kunsill hareg lista mdaqqsa ta’ sejhiet ta’ offerti (aktar maghrufa bhala tenders) kif
ukoll numru ta’ kwotazzjonijiet. Dan biex jassigura effi¢jenza, servizz ahjar u mmannigjar ahjar tar-
risorsi tieghu. Wiehed jittama li dawn il-kuntratti godda ikun aktar effi¢jenti ghall-gid tal-lokalita’ in
generali.

Servizzi offruti fil-Kunsill

[I-Kunsill qed jinnota zieda fin-numru ta’ persuni li javvicinaw il-Kunsill ghall-ilmenti u
suggerimenti taghhom. Dan juri fiducja fix-xoghol tal-Kunsill, li kull ma jmur qed jizdied. Numru ta’
servizzi li llum indraw bhal gbir ta’ skart goff u gbir ta’ skart riciklat gqed ikun ta’ utilita’ kbira ghar-
residenti. [I-Kunsill iheggeg lill-pubbliku biex jikkolabora fir-riciklagg ta’ skart ghal gid tal-ambjent
u sabiex niffrankaw fondi li jintuzghaw biex jintrema’ l-iskart

Haddiema Klerikali

Matul is-sena il-haddiema klerikali tal-Kunsill komplew bil-hidma fejjieda taghhom ta’ kuljum.
Huma jircievu l-ilmenti u s-suggerimenti tac-cittadini, jigbru l-informazzjoni ghall-amministrazzjoni
tal-Kunsill, jinvolvu ruhhom fil-finanzjamenti, ibieghu biljetti ghas-siti preistoric¢i tal-Imgarr, jaqdu
lil kull minn izur l-uffi¢¢ju u jiehdu hsieb komunikazzjoni effettiva bejn il-Kunsill, id-Dipartiment
tal-Gvern Lokali, I-entitajiet varji, u -membri tal-Kunsill.

Handymen tal-Kunsill

[I-Kunsill jaghmel uzu wkoll mix-xoghol fejjiedi li jwettqu z-zewg handymen. Matul is-sena jiehdu
hsieb li t-toroq jinzammu f kundizzjoni tajba permezz ta’ patching u manutenzjoni ta’ bankini.
Jaqtghu ukoll il-haxix b’'mod regolari mit-toroq rurali, li minnhom jghaddu I-bdiewa. Humajarmaw
dak kollu mehtieg biex tigi organizzata xi attivita bhal Gieh Mgarr, Festa Frawli, u jaghtu kontribut
fil-Lejla Mgarrija. Il-Kunsill ghadu ged imantni z-zewg imsagar li jinsabu fil-Gnejna u l-Ballut u 1-
handymen jahartu din l-art b’'mod regolari. Dawn jiehdu hsieb jibnu xi sliehi li jkunu waqqghu.

Matul 1-2012 il-handymen kienu involuti wkoll f binja fuq hajt mat-triq tal-Gnejna, rampa ghall-
access ghall-ATM tal-HSBC fi’ Triq Fisher, numru ta’ interventi wara hsarat ikkawzat mill-maltemp

tax-xitwa li ghaddiet kif ukoll installazzjonijiet ta’ barriers fil-parkegg ta’ Ghajn Tuffieha u mat-tarag
tal-Kappella ta’ Bingemma.

Konkluzjoni

Dan ir-rapport jigbor fih numru ta’ progetti u inizzjattivi importanti li saru matul din is-sena, u bl-
ebda mod ma jsemmi x-xoghol kollu li jwettaq mill-Kunsill. Niehu din l-okkazjoni biex nirringrazzja
lis-Sindku u 1-Kunsilliera tax-xoghol siewi li jwettqu biex dan kollu jkun possibbli ghal gid ta’ dan ir-
rahal.

Cyprian Dalli
Segretarju Ezekuttiv

